
Konfinamendu garaian jabe asko txakurrak aske eramaten ohitu dira

kaleak hutsik dauden aitzakiarekin. Beste herritarrak molestatzeaz

gain, ezikusiarena egin eta gorotzak ez jasotzeko aukera bihurtzen ari

da araudia bete nahi ez dutenentzat.

Orain konfinamenduaren leuntzea gertatzen ari denean, kaleak berriz

partekatzen hasiko garenez, gogorarazi behar zaie txakurren jabe edo

zaintzaileei, txakurra lotuta eramatearen betebeharra. Ez bakarrik

neurri hori, animaliei buruzko udal araudian aipatzen direnak ere bete

behar dira; esaterako txakurren gorotzak biltzeko derrigortasuna. Toki

jakin askotan oraindik txakurren jabeek bildu gabe utzitako ondarrak

aurki daitezke eta.

Gogoratu behar da udal gobernuaren ekimenez txakurrentzako lau parke

berri egokitu direla udalerriko leku ezberdinetan. Txakurrak aske

ibili ahal izateko toki aproposak dira hauek bai jolaserako eta baita

ariketa fisikoa egiteko, beraz askatzeko parkeak erabili eta bertan

adierazten diren erabilerarako jarraibideak ere bete behar dira. 

Beste behin araudia errespetatu eta betetzea eskatzen zaie txakurren

jabe direnei. Arauak ez betetzeak araudian adierazita dauden isunak

ezartzea ekarriko du. Guztiok arduraz eta errespetuz jokatuz gero

bizikidetzaren alde egingo dugu. 

